
2024KO KANPAINA – 2024ko KANPAINARAKO ALDAKETAK LABORE 

JASANGARRIEN NEKAZARITZA ETA INGURUMENEKO ESKU HARTZEAN 

 

 

Nekazaritza eta ingurumeneko konpromisoak, konpromiso klimatikoak eta beste kudeaketa 

konpromiso batzuk hartzeagatiko laguntzak NPEren Plan Estrategikoaren barruan daude, eta 

haien artean dago labore jasangarrien esku hartzea (NPEPEko esku hartze kodea: 6501.2). 

Esku hartze horretarako, hona hemen 2024ko kanpainan 2023ko kanpainarekin alderatuta 

egin diren aldaketak, Arabako Foru Aldundiak sustatutako gainerako nekazaritza eta 

ingurumeneko esku hartzeekin bateratzearen ondorioz eginak (esnetarako behien ekoizpen 

integratua, erlezaintza, nekazaritza ekologikoa eta bertako animalia arrazak kontserbatzea): 

1. 2024ko kanpainan eta hurrengoetan, laguntza hori Jasangarritasun, Nekazaritza eta 

Natura Ingurunearen Saileko Nekazaritza Zuzendaritzaren aurrekontuekin 

ordainduko da. 

 

2. 2024ko kanpainatik aurrera, nekazaritza eta ingurumen laguntzen gainerako esku hartzeetan 

bezala, mugak egongo dira ustiategi bakoitzeko, baita labore jasangarrien laguntzarako ere. 

Hauek dira 2024ko deialdian gainerako esku hartzeetarako onetsitako mugak: 

 
Eskatutako esku hartzeen, arrazen edo laborantza 

taldeen kopurua 

Ustiategi eskatzaile mota 1 2 3 edo gehiago 

Titulartasun indibidualeko ustiategia 18.000,00 euro 20.000,00 euro 21.000,00 euro 

Titulartasun elkartuko ustiategia 25.000,00 euro 27.800,00 euro 29.200,00 euro 

 

3. 2024ko kanpainatik aurrera, nekazaritza eta ingurumen laguntzen gainerako esku hartzeetan 

bezala, Euskal Autonomia Erkidegoan kokatutako azalerak soilik hartuko dira 

onargarritzat. Hau da, EAEn dauden esparruek soilik izango dute ordainketa eskubidea. 

 

4. Laguntza honen baldintzak eta konpromisoak berdin-berdinak dira 2024ko kanpainarako, 

aurreko atalean EAEtik kanpo dauden lurzatiei dagokienez aipatutakoan izan ezik. 

 

5. 2023ko kanpainan laguntzan Euskal Autonomia Erkidegotik kanpoko esparruak 

eskatu zituzten ustiategien kasuan, honako hau hartu behar da kontuan: 

 

5.1. 1. aukera: Konpromisoko 5 urteetan konprometitutako azalerari eustea: 

Konpromisoko 5 urteetan konprometitutako azalerari eusteko konpromisoa 

betetzeko, eskatzaileak 2023ko kanpainan hartutako konpromisoari eutsi ahal 

izango dio gainerako aldi osoan, nahiz eta Euskal Autonomia Erkidegoan dauden 

esparruek soilik izango duten ordainketa eskubidea 2024an eta hurrengo urteetan. 

 

5.2. 2. aukera: Berriro kalkulatzea konprometitutako azalera, 2024an diruz lagundu 

daitekeen azalerari dagokionez, konpromiso aldiaren gainerako aldirako: 

 

Konprometitutako azalera 2024ko kanpainan ordaindutako azalerara doitu 

ahal izango du eskatzaileak, hau da, EAEn kokatutako azalerara, konpromisoko 

5 urteetan konprometitutako azalerari eusteko betekizuna betetzeko.  Hau da, 

konprometitutako azalera berri bat kalkulatzea erabaki ahal izango du, Araban 

2024ko kanpainan kokatutako esparruei egokitua, eta geratzen den aldi osorako 

mantenduko da. 

 

Jarraian, adibide batean, bi aukerak zehaztu dira honako kasu honetarako: 

 

2023an 27 hektarea konprometitu zituen ustiategi batek (15 ha Araban, eta 

gainerakoak, 12 ha, Gaztela eta Leonen), 2024ko kanpainarako, azalera hauetan 

ereitea planteatu du: 17 ha Araban eta 7 ha Gaztela eta Leonen. 

 

Bi aukera daude: 

 

A. Ustiategiak laguntza honetarako konprometitutako 27 hektareako 

azalerari eustea aldi osorako, bere ustiategiko laboreak txandakatzea 

interesa dakiokeelako. 2024ko kanpainan, Araban dauden 17 

hektareak baino ez zaizkio ordainduko, eta 2025ean 27 hektarea 

landuko balitu Araban, 27 hektarea kobratuko lituzke. 

 

Konpromisoko 5 urteetan konprometitutako azalera konpromisoari 

eusteko, kontuan hartuko dira EAEtik kanpo deklaratzen diren labore 

diruz lagungarriak, hau da, 7 hektarea. Kasu horretan, 24 hektarea 

ereingo lituzke, hau da, konprometitutako azaleraren (27 hektarea) % 88; 

beraz, baldintza hori beteko luke. 

 

B. Ustiategiak konprometitutako azalera doitzea aldi osorako 2024ko 

kanpainan Araban dauden 17 hektareetaraino. 

 

5.3. 3 urtera txandakatzeko nahitaezko konpromisoa betetzeko eta urte bat gehiagora 

txandakatzeko borondatezko konpromisoa betetzeko, EAEtik kanpoko esparru horiek 

salbuetsita egongo dira 3 urtera txandakatzeko nahitaezko konpromisoa betetzetik eta 

4 urtera txandakatzeko borondatezko konpromisoa betetzetik. 


